
ABSTRAK 

Kajian ini dijalankan ke atas 590 orang respond en untuk mengetahui 
faktor-faktor yang mempengaruhi pembelian makanan segera di 
kalangan pelajar dan kakitangan di Universiti Malaysia Sabah. 
Responden telah dipilih secara rawak untuk menjawab borang soal
selidik. Peratusan kekerapan mengunjungi restoran makanan segera 
yang tertinggi bagi majoriti respond en ialah sebulan sekali (48.1%). 
T erdapat perhubungan yang signifikan di antara kategori responden 
(x 2=39.67, p=O.OO) dan status perkahwinan (x 2=32.29, p=O.OO) 
dengan kekerapan membeli makanan segera. Kebanyakan 
responden gemar mengambil makanan segera pad a hujung minggu 
(81.4%). Majoriti responden mendapatkan maklumat mengenai 
makanan segera dari sumber seperti televisyen (70.8%), surat khabar 
(15.9%) dan radio (8.1%) dan majalah (4.6%). Majoriti responden 
memperuntukkan RM10-20 dalam setiap kali pembelian makanan 
segera. Hasil kajian menunjukkan 93.4% responden membeli 
makanan di restoran makanan segera manakala 6.6% responden 
tidak. Faktor-faktor utama yang mempengaruhi dalam pembelian 
makanan segera adalah faktor kesedapan makanan (31.0%), harga 
(20.7%) dan kebersihan (19.5%). Kepelbagaian pili han (6.9%) dan 
perkhidmatan yang cekap (2.5%) juga dititikberatkan. Faktor utama 
responden tidak melakukan pembelian adalah kerana harga yang 
tidak berpatutan (64.1 %) bagi mereka. Korelasi Pearson 
menunjukkan korelasi signifikan (r=0.53, p=O.OO) di antara restoran 
yang paling digemari dan restoran yang paling kerap dikunjungi. 
Korelasi Pearson juga menunjukkan korelasi signifikan (r=0.858, 
p=O.OO) di antara pendorong dan pembuat keputusan dalam 
pembelian makanan segera. Kebersihan, kesedapan makanan, serta 
harga mempengaruhi respond en dalam pemilihan restoran makanan 
segera. Kesimpulannya, faktor utama yang mempengaruhi 
responden kakitangan dalam pembelian makanan segera ialah faktor 
kebersihan manakala bagi responden pelajar ialah faktor kesedapan 
makanan. 

THE PURCHASING FACTORS THAT INFLUENCE THE 
STAFFS AND STUDENTS OF UNIVERSITY 

MALAYSIA SABAH 

ABSTRACT 

VI 

This survey was conducted on 590 respondents in order to know the 
purchasing factors that influence the staffs and students of University 
Malaysia Sabah. Respondents were selected randomly and were 
asked to answer a standardized questionnaire. Result showed that 
majority respondents visit fast food restaurant once a month (48.1 %). 
Meanwhile, the relationship between staff and student's frequently 
visited fast food restaurant was high (X 2=39.67, p=O.OO). Most of the 
respondents preferred to purchase fast food during weekend (81.4%). 
Respondents obtained information regarding fast food through many 
sources such as television (70.8%), news paper (15.9%), and 
magazine (4.6%). Most of the respondents spend RM10-20 on each 
time purchasing fast food. Results showed that 93.4% respondents 
purchased food in fast food restaurant whereas 6.6% respondents did 
not. The main cause for not purchasing in fast food restaurant was 
because of not satisfied with the price (64.1 %). Three of the main 
factors in influencing the purchasing of fast food were taste (31.0%), 
price (20.7%) and the cleanliness (19.5%). The variety offood choice 
(6.9%) and the effectiveness of the service (2.5%) were of a great 
concern for respondent also. Pearson's Correlation showed that the 
favourite and most frequently visited restaurant was significant 
correlated (r=0.53, p=O.OO); where respondents' favourite restaurant 
was most frequently visited. There was a significant relationship 
(X 2:41.88, p=O.OO) between respondents and their purchase 
frequency, so as the relationship between marital status and 
purchase frequency (X 2:33.63, p=O.OO). Pearson's Correlation 

showed that the person that influencing in purchasing fast food and 
the person that decided on the purchasing of fast food was Significant 
correlated (r=0.858, pSO.05). The cleanliness, taste, and price were 
recognized as the main criterion that influencing the selection of fast 
food restaurant among respondents. As a conclusion, food tastiness 
was the main factor that influenced students in purchasing fast food; 
meanwhile hygiene was of a great concern for staffs in this survey. 

BAB1 

PENDAHULUAN 

1.1 Pengenalan 

Perubahan sosial, politik, teknologi, dan budaya telah mempengaruhi corak pemakanan 

masyarakat. Perubahan pantas ini telah membentuk satu corak hidup yang 

mementingkan kepantasan dan kecekapan. Dleh itu pengguna masa kini lebih suka 

kepada makanan yang memerlukan persediaan yang minimum atau memilih 

perkhidmatan makanan yang sedia ada. Kebanyakan kajian menunjukkan bahawa 

pengguna membeli makanan atau produk makanan berdasarkan tabiat dan kebiasaan 

mereka (Tsiros, Mittal & Ross, 2004). Selain itu, pengguna juga boleh dibahagikan 

kepada kumpulan-kumpulan tertentu yang dicirikan melalui sifat demografi, sikap dan 

kelakuan (Fanning, Marsh & Stiegert 2002). 

Menurut Fiona (1999), makanan segera sebagai makanan yang mudah disimpan, 

diproses dan disediakan dengan cepat. Herr (2003) pula mendefinisikan makanan 

segera sebagai makanan yang dihidang dalam masa yang singkat dengan pilihan menu 

yang terhad. Menurut Arnold & David (1995), makanan segera ialah makanan yang 

mempunyai menu yang terhad dimana dihasilkan melalui teknik production-line. 

Makanan segera biasanya adalah finger food di mana ia dapat dimakan dengan cepat 

dan tanpa menggunakan kutleri (Wikipedia, 2006). Mengikut definisi yang diberikan, 

mendapati bahawa konsep yang diutamakan dalam makanan segera dirujuk sebagai 

makanan yang disediakan dengan cepat di restoran makanan segera. 

Davis & Stone (1991) memberi gambaran restoran makanan segera sebagai satu 

industri perkhidmatan makanan yang menawarkan pilihan menu yang terhad, 

perkhidmatan cekap dan cepat, harga sederhana dan kaunter layan diri. Selain itu, 

penggunaaan barangan yang dibuang selepas digunakan. Oleh itu, perkhidmatan 

makanan segera dapat menarik pengguna dari pelbagai peringkat. 

Corak pemakanan telah berubah dari masa ke masa di mana sekeluarga makan 

bersama-sama di rumah tidak begitu dipraktikkan lagi. Di Amerika Syarikat, lebih kurang 

46% daripada belanjawan makan dibelanjakan ke atas makanan di luar rumah, dengan 

34% dibelanjakan ke atas makanan segera (Nicklas et a/., 2001). Di Malaysia, 

perbelanjaan makanan di luar rumah telah meningkat dari RM 119 sebulan pada tahun 

1993/1994 kepada RM 178 sebulan pada tahun 1998/1999, iaitu 11 % daripada jumlah 

perbelanjaan bulanan purata isi rumah (Jabatan Perangkaan Malaysia, 2002). 

Di Malaysia, restoran makanan segera hanya menular selepas 1970-an dan 

berubah menjadi suatu bentuk perniagaan yang terkenal pad a 1980-an. Restoran A&W 

daripada Amerika Syarikat secara francais merupakan rangkaian restoran makanan 

segera yang pertama di negara ini. Kini, industri makanan segera semakin berkembang 

dan menjadi satu perniagaan yang menguntungkan pengusahanya (Serita Harian. 2005). 

Industri makanan segera di Malaysia dianggarkan mempunyai pembahagian sebanyak 

US$570 juta (15%) daripada jumlah pasaran perkhidmatan makanan, di mana 

dianggarkan saiz pasaran perkhidmatan makanan lebih kurang US$3,800 juta (Stanton, 

Emms & Sia, 2002). 

Walaupun terdapat peningkatan populasi dalam pengambilan makanan segera, 

namun demikian, terdapat peningkatan angka dalam kesedaran orang ramai tentang 

kesihatan dalam diet pemakanan seharian. Pada 1990-an, McDonald's telah 

melaburkan beberapa juta dolar dalam pembangunan makanan yang berorientasikan 

kesihatan seperti McLean Deluxe hamburger (Buchholz, 2005). Selain itu, semakin 

banyak restoran makanan segera menggunakan konsep 'ayam tanpa penggorengan' 

contohnya ayam panggang. Antaranya ialah Kenny Rogers, di mana slogannya adalah 

'Less Calorie, Less Fat dan Less Salt' (Glanzk et al., 2003). 

1.2 Objektif Kajian 

1. Mengkaji kekerapan pengguna mengunjungi dan melakukan pembelian di 

restoran makanan segera. 

2. Mengkaji faktor-faktor yang menyumbang kepada pembelian makanan segera di 

kalangan pelajar dan kakitangan UMS. 

3. Mengkaji hubungan antara pengguna (pelajar UMS dan pekerja UMS) yang 

melakukan pembelian makanan segera. 

4. Mengenalpasti kriteria-kriteria yang diutamakan dalam pemilihan restoran 

makanan segera. 

ULASAN KEPUSTAKAAN 

2.1 Makanan Segera 

Berdasarkan sumber dari Stephen (1992), makanan segera boleh dikategorikan kepada 

2 jenis iaitu makanan segera panas dan makanan segera sejuk. Contoh makanan 

segera panas adalah seperti hamburger, piza, kentang goreng, ayam goreng, fish and 

chips dan nugget. Manakala makanan segera sejuk pula terdiri daripada sandwic, ais-

krim, salad dan donat (Rajah 2.1). Pengelasan makanan segera berdasarkan restoran 

makanan segera juga ditunjukkan dalam Jadual 2.1. 

Sandwic 

Makanan segera Ais-krim 

sejuk Donat 

Produk Salad 

Makanan Hamburger 

Segera Piza 

Makanan segera Ayam goreng 

panas Kentang goreng 

Fish and Chips 

Nugget 

(Stephen, 1992) 

Rajah 2.1: Produk Makanan Segera 

Jadual 2.1: Pengelasan Makanan Segera Mengikut Restoran Makanan Segera 

Jenis Makanan Segera Restoran Makanan Segera 

Ayam Goreng KFC, McDonald's, Marry Brown, A&W, Nando's 

Ayam Panggang Kenny Rogers Roaster, Pizza Hut 

Hamburger McDonald's, Burger King, KFC, A&W, Marry Brown 

Hot Dog A&W 

Piza Pizza Hut, Shakey's Pizza, Domino's Pizza 

Makanan laut The Fish Shop, Long John Silver, Sushi King, Teppanyaki 

Nugget KFC, McDonald's, A&W, Marry Brown 

Kentang Goreng McD, KFC, A&W, The Fish Shop, Burger King, Marry Brown 

Sandwic Deli France, A&W, Dave's Deli 

(Wlkepedla, 2006) 
rr , 

2.2 Konsep Perkhidmatan Makanan 

2.2.1 Jenis-Jenis Perkhidmatan Makanan 

Industri perkhidmatan makanan mempunyai ciri-ciri yang membezakannya daripada . 

industri perkhidmatan yang lain. Perkhidmatan makanan adalah aktiviti merancang, 

menyedia dan menghidangkan makanan yang dilakukan di luar rumah (Stanton, Emms & 

Sia, 2002). Industri perkhidmatan makanan mempunyai skop yang luas mengikut 

keperluan dan citarasa pengguna yang berbeza-beza. Perkhidmatan ini mempunyai 

perkaitan rapat dengan pilihan dan kualiti makanan, tetapi pada masa yang sama juga 

dilihat sebagai perkhidmatan yang menawarkan pengalaman kepada pengguna (Johns & 

Pines, 2002). Antara segmentasi industri perkhidmatan makanan segera adalah seperti 

gourment restaurant, specialty restaurant, coffee shop, cafeteria, katering, kantin sekolah 

atau institusi pengajian tinggi dan restoran makanan segera. Pertambahan industri 

perkhidmatan makanan yang pelbagai telah memperkayakan pili han pengguna untuk 

menjamu selera. 

2.2.2 Konsep Restoran Makanan Segera 

Makanan segera biasanya disediakan terlebih dahulu dalam kuantiti yang banyak, 

disimpan dan dipanaskan apabila dipesan. Kebanyakan makanan segera adalah dari 

restoran francais dan mempunyai menu yang seragam dengan menggunakan nama, 

reputasi dan teknik pasaran daripada syarikat induk (Wikepedia, 2006). Pemilik francais 

harus menjual prod uk yang sama selain daripada struktur bangunan, peralatan dan 

hiasan yang sama kepada pengusaha (Davis & Stone, 1991). Terdapat 3 kategori 

perniagaan makanan segera mengikut sumber dari Herr (2003) iaitu: 

• Restoran layan diri seperti McDonalds, Burger King, KFC, Pizza Hut dan 

sebagainya. 

• Makanan yang dibawa balik (take away) di mana perniagaan jenis ini menjual 

makanan yang sedia untuk dimakan dan diminum di tepi jalan. 

• Hot Dog Stand dan kaunter snek 

Ramai orang kerap makan di luar rumah terutamanya pada waktu tengah hari 

disebabkan oleh masa kerja yang terikat. Ramai yang bergantung kepada makanan 

segera bagi menjimatkan masa, tenaga dan kemahiran memasak. Selain itu, 

perkhidmatan makanan yang ditawar juga boleh dijadikan sebagai makanan ringan, 

sarapan, makan tengah hari, makan malam ataupun makan lewat malam (supper) 

(Craypo & Samuels, 2003). 

Mengikut Kasden (1996), terdapat beberapa ciri yang terdapat pada restoran 

makanan segera iaitu mempunyai menu makanan yang seragam, mudah dipesan seperti 

Combo Meal dan mudah dimakan. Makanan segera boleh dimakan di dalam kereta, 

pejabat ataupun di rumah. Restoran makanan segera juga senang dicapai oleh 

pengguna. Selain itu, konsep seperti pelanggan membayar secara tunai, guna barangan 

yang dibuang selepas diguna (disposable), perkhidmatan layan-diri dan take away 

ditawarkan serta mempunyai sistem kawalan dapur yang sistematik boleh didapati di 

kebanyakan restoran makanan segera (Clark & Wood, 1999). 

2.2.2.1 Keseragaman 

Produk harus mempunyai keseragaman dari segi kualiti dan kuantiti dari semasa ke 

semasa. Ukuran dan piawai dalam makanan segera yang ditetapkan juga perlu persis 

dan tepat agar produk yang dihasilkan adalah seragam. Keseragaman juga dapat dilihat 

dari segi saiz hidangan, menu, rasa, dan harga produk (Drysdale, 1994). 

2.2.2.2 Menu yang Ringkas dan Terhad 

Menu yang ringkas dan terhad dapat memudahkan penyelenggaraan dan pengkhususan 

kerja. Pengkhususan dapat mengurangkan kos pekerja dan menjamin kualiti produk 

yang dihasilkan. Dengan menu yang terhad, bahan mentah yang dibeli adalah kurang 

dan tempat untuk menyimpan bahan mentah juga berkurangan (Miller & Pavesie, 1996). 

2.2.2.3 Kakitangan yang Berkemahiran 

Kakitangan yang berkemahiran adalah penting bagi menjamin mutu produk dan 

perkhidmatan yang berkualiti serta menaikkan imej restoran. Kakitangan akan diberi 

latihan dari semasa ke semasa untuk mempertingkatkan kecekapan mereka. 

Kecekapan dan kepantasan merupakan kriteria yang penting bagi memuaskan 

pelanggan yang mengejar masa (Pappert, 2000). 

